
Ninguén dubida da relacion entre estes dous conceptos, ainda que é conveniente matizala para ver como a evolucion dunha delas
afecta ao desenvolvemento da outra. Para iso, é imprescindibel establecer unhas definicions, das multiples que se poden dar, que per-
mitan identificar o problema que se describira neste artigo: que a evolucion da paisaxe, neste caso, en Galiza, estd a contribuir a unha

diminucion da biodiversidade no noso pa’is.

A PAISAXE

Ao definirmos paisaxe referirémonos
de xeito exclusivo a paisaxe rural por ser
a principal portadora da esencia da diver-
sidade cultural e tamén bioldxica do ter-
ritorio no seu conxunto, ainda que so
sexa por ocupar fisicamente a sua mei-
rande parte. E dentro desta paisaxe rural,
atopamonos a paisaxe agraria e a paisa-
xe forestal, duas expresions diferentes da
relacion do home co medio, ainda que
cunha base comin: a necesidade de
dominar ese medio para servirse del
desde un punto de vista esencialmente
socioeconomico.

As paisaxes rurais estan conformadas
polo que se da en chamar as estruturas
agrarias, e estas a sua vez estan compos-
tas por tres elementos que permiten a
sta caracterizacion. E isto € algo que se
repite en todos os lugares e en todas as
€pocas, xa que a actividade agraria,
incluindo nela tamén a forestal, obedece
sempre a certas pautas. E certo que
segundo o nivel de desenvolvemento téc-
nico, os costumes sociais, a densidade de
poboacion ou o sistema economico, as
paisaxes agrarias que se poden atopar no
planeta son moi diversas, pero sempre
habera un nexo de union entre todas
elas. E ese punto en comun xira en torno
as estruturas agrarias e as stuas compo-
fientes, que pasamos a describir a conti-
nuacion.

A primeira delas e o habitat rural,
referido as vivendas da comunidade
humana que exerce os seus dereitos
agrarios ou doutro tipo sobre o territorio.
Esta compofiente obedece a duas cate-
gorias principais: habitat agrupado e
habitat disperso, € non é a compofiente
da paisaxe rural que ten maior repercu-
sion sobre a biodiversidade, como xa se
vera, ainda que tamén pode ter a sua
influencia.

Unha seqgunda refirese ao debuxo, ao
aspecto das parcelas e dos camifios, € a
disposicion relativa dos campos cultiva-
dos, dos bosques e dos prados e pastos.

20 cerna

A forma, o tamaiio e a disposicion das parcelas son elementos clave da paisaxe agraria.

Tratase da morfoloxia agraria, € xunto
coa compoiiente anterior, conforman o
que poderia denominarse “esqueleto da
paisaxe” Son, sen dubida, os elementos
mais estabeis da paisaxe agraria, e de
feito permaneceron practicamente inmu-
tabeis co paso do tempo, ata que na
actualidade vironse tamén fortemente
modificados en moitos lugares. Tamén en
Galiza.

"A agricultura ecoléxica tense
que converter en abandeirada
dunha biodiversidade sostibel”

Por ultimo, a terceira compofiente, co
nome xenérico de sistemas de cultivo,
refirese s asociacions de plantas escolli-
das pola sociedade rural para sacar parti-
do as suas terras (entre as permitidas
polas condiciéns climaticas, edaficas,
técnicas..., € na actualidade, tendo en
conta tamén as esixencias ou as imposi-
cions dos mercados), xunto coas rota-
cions e todas aquelas técnicas que van
asociadas ao cultivo desas plantas. Estes
sistemas son, por tanto, os principais res-
ponsabeis do colorido da paisaxe, en
definitiva, da sua diversidade. Revisten
dalgin xeito a “osamenta” da paisaxe
que constituen as outras compoiientes.

Este ultimo elemento da paisaxe € con
toda sequridade o mais variabel, sobre
todo nos paises do chamado primeiro
mundo, onde a conxuntura econémica de
cada momento o levara a un ou a outro
modelo en prazos moi curtos de tempo. E
tamén € o que tera unha maior influen-
cia sobre a biodiversidade no seu con-
xunto, como se constatara mais adiante.

E preciso analizar brevemente cales
son os principais factores de influencia
sobre as estruturas agrarias, que axuda-
ron a sua conformacion ao longo do
tempo e nos diferentes lugares, xa que
dalgln xeito son tamén os responsabeis
de que as paisaxes rurais tefian un ou
outro aspecto nun determinado territo-
rio.

En primeiro lugar, hai que falar de
factores naturais, xa que como se dixo, 0s
condicionantes fisicos son claves en moi-
tos casos para o establecemento de
determinados cultivos. E non so iso,
senon que tamén o poden ser para o pro-
pio asentamento humano ou para o
desenvolvemento dunha determinada
morfoloxia agraria. En calquera caso, non
se debe afirmar rotundamente que existe
un determinismo fisico na vida rural, nin
unha dependencia estrita e estreita da
agricultura con relacion ao medio natu-
ral. De feito, a eleccion de determinados

cultivos, entre o abano dos moitos posi-
beis polas condicions do medio fisico,
obedece mais a factores e criterios agro-
noémicos que naturais ou ambientais. En
definitiva, os sistemas de cultivo son
sempre o resultado dunha eleccion
humana.

Os factores socioldxicos, referidos
principalmente @ cohesion social, que
leva aparellada unha maior homoxenei-
dade na paisaxe cando ¢é elevada, a desi-
gualdade social e as diferentes formas de
propiedade, coas conseguintes tensions
sociais e transformacions agrarias, ou as
tradicions e as crenzas, tamén tefien a
sta cota de influencia sobre as paisaxes
rurais resultantes. Pensemos por exemplo
que pasaria coas "dehesas" estremefias e
a cria do porco ibérico se non se tivese
producido a Reconquista en Espafia. Sim-
plemente non existirian, pois a carne de
porco non € desexabel para os musul-
mans.

A presion demografica, por exceso ou
por defecto, tamén é un factor desenca-
deante dunha determinada paisaxe. Non
so afecta ao habitat, sendn tamén & mor-
foloxia, cunha maior ou menor presion
sobre a terra e a sua division, e aos siste-
mas de cultivo, coa necesidade dunha
maior intensificacion produtiva no caso
dun crecemento da poboacion (aumen-
tando o rendemento por unidade de
superficie, suprimindo o barbeito, intro-
ducindo plantas de alto rendemento...) ou
co descenso do espazo cultivado e o pro-
greso dos baldios se a poboacion decre-
ce.

Por Ultimo, e non por iso menos
importantes, mais ben todo o contrario,
os factores economicos contribuiron e
contriblen de xeito decisivo & creacion
dunha determinada paisaxe rural, froito
das estruturas agrarias resultantes da

practica dunha agricultura tradicional
destinada ao autoconsumo ou dunha
agricultura de mercado, ou incluso de
corte socialista. A primeira, marcada pola
estabilidade no tempo e que lonxe de ser
residual, seque a practicarse pola maior
parte das sociedades rurais deste planeta,
leva aparelladas paisaxes heteroxéneas e
descontinuas no espazo, marcadas polo
policultivo e a dependencia das condi-
cions naturais. A segunda, baseada na
especializacion, a gran explotacion e a
mecanizacion que dan como resultado
unha clara homoxeneizacién da paisaxe,

O colorido da paisaxe depende en gran medida dos sistemas de cultivos existentes.

obedece os ditames e as esixencias do
mercado, e de ai que se caracterice pola
sua inestabilidade. Desde un punto de
vista paisaxistico, a agricultura socialista
practicada durante moitos anos nun
numero importante de paises e que hoxe
en dia esta menos estendida, correspon-
dese en boa medida coa anterior, xa que
se basea nas mesmas premisas (os mer-
cados planificados e o traballo colectivo,
aspectos fundamentais desta opcién, non
tefien unha influencia substancial sobre
a paisaxe resultante).

A BIODIVERSIDADE

Para explicar a biodiversidade de
xeito que permita relacionar este con-
cepto con todo o que levamos visto, valla
a seguinte definicion: numero de poboa-
cions e de especies distintas e diversida-
de xenética intraespecifica e de interac-
cions entre as especies e o seu contorno
inmediato. De acordo con esta interpre-
tacion, a conservacion da biodiversidade
ten unha dobre vertente: por un lado
cualitativa, coa preservacion do maior
numero de especies posibel, e por outro
lado cuantitativa, mantendo un numero
elevado de poboaciéns dunha determina-
da especie, cunha numerosa presenza de
individuos e cunha calidade xenética

A biodiversidade esta garantida nos bosques e bosquetes de especies autoctonas.

aceptabel. Nin que dicir ten que esta
vision da biodiversidade convértea en
algo desexabel, non s6 desde un punto de
vista bioloxico e ambiental, senon tamén
social, cultural e incluso econdmico.

Pois ben, a evolucion da paisaxe
como a temos definido anteriormente e a
preservacion en Galiza desta biodiversi-
dade non levan nos ultimos tempos
camifios paralelos. Pola contra, os cam-
bios recentes das nosas paisaxes tradi-
cionais estan a contribuir a unha notabel
perda da biodiversidade de Galiza, sobre
todo a cuantitativa.

Non se pode negar que as alteracions
das paisaxes tradicionais galegas son
basicamente o resultado do desenvolve-
mento econdmico, e de ai que se consi-
deren, polo xeral, positivas no ambito
socioecondmico. Porén, estes cambios
vironse acompafiados da degradacion,
homoxeneizacién e fragmentacién desas
paisaxes, elementos que tamén contri-

buiron & perda de biodiversidade no rural
galego. Estes cambios xurdiron en Galiza,
como no resto de Espaiia ainda que con
algo mais de retraso, na sequnda metade
do século XX, sobre todo a partir dos anos
70. Nada ten que ver a Galiza de hoxe en
dia coa descrita polo xeografo francés
Abel Bouhier, a finais desa década. Na

"O monocultivo de eucalipto é
unha das grandes ameazas da
biodiversidade”

stia obra “Galiza: Ensaio xeogrdfico de
andlise e interpretacion dun vello com-
plexo agrario”, publicada en francés en
1979 e non traducida ao galego ata o
2001, Bouhier fai unha descricion detal-
lada do “vello complexo agrario” do
noroeste peninsular, que sera durante

As praderias, froito da especializacion lactea, homoxeinizan a paisaxe en boa parte de Galiza.

moito tempo punto de referencia para
quen desexe comprender as orixes, a evo-
lucion historica e a pervivencia, ata datas
moi recentes, dun sistema agrario orixi-
nal, con forte coherencia interna e trazos
aparentemente “arcaicos" Entre outros
aspectos, define as formas de organiza-
cion agraria en Galiza, destacando catro
grandes unidades da paisaxe agraria
galega ao empregar como criterio de cla-
sificacion as caracteristicas das terras de
labradio (maioritarias nese momento na
superficie agraria Util do pais): os bancais
e socalcos, os campos cerrados (“boca-
ge"), as agras e o0s campos abertos
("openfields”).

Para cada unha delas, analiza a sua
localizacién, as suas relaciéns coa topo-
grafia, a extension que ocupan, as suas
compofentes basicas, o tipo de cercas e
o seu estado de conservacion, as distintas
modalidades da estrutura parcelaria, os
problemas de acceso as terras de culti-
vo.., € relaciona todos estes aspectos
coas células de poboamento estudando a
estrutura interna do nucleo, a sua locali-
zacion con respecto ao “terrazgo”, as
suas posibilidades de expansion, a evolu-
cion demografica no ultimo século e as
transformacions recentes (debidas, por
exemplo, a urbanizacion). Ao longo do
texto, aparecen alusions as transforma-
ciéns que estaban experimentando
aspectos basicos destas formas de orga-
nizacion agraria: a desestruturacion das
agras ou o abandono dos seus cercados
exteriores, a relaxacion dos sistemas de
cultivo, os problemas das servidumes de
paso.. Neste sentido, Bouhier sempre
defendera a transformacion progresiva




das vellas estruturas (cunha racionalida-
de que non adoitaba ser comprendida
polos técnicos dos organismos oficiais).
Pero quizais porque lle interesaba mais o
especifico do vello complexo agrario
antes de que desaparecese por completo,
hai unha gran ausencia na sua analise
das paisaxes agrarias: os traballos oficiais
de concentracion parcelaria que estaban
transformando radicalmente as formas
preexistentes, especialmente nalguns
sectores da Galiza das agras, dando lugar
a paisaxes con bastantes semellanzas
formais aos "openfields" atlanticos dos
que tamén fala.

Son precisamente estes cambios
estruturais, xunto coa especializacion no
sector lacteo fomentada pola politica
comunitaria e as transformaciéns fores-
tais que levaron ao dominio absoluto dos
cultivos monoespecificos do pifieiro e o
eucalipto, os que deron orixe a situacion

"O incendios reducen en gran
medida a calidade paisaxistica e
a diversidade bioléxica"

actual de perda crecente de diversidade
paisaxistica e, consecuentemente, &
diminucion da importante biodiversidade
galega, consecuencia das suas privilexia-
das caracteristicas fisicas. Na actualida-
de, a proliferacion de prados e eucaliptais
en boa parte de Galiza levou a unha cre-
cente uniformizacion da paisaxe, da que
s6 se salvan alguns dos espazos naturais
protexidos, baixo diferentes figuras de
proteccion, que actiian como garantes da
mantenza da calidade da nosa biodiversi-
dade.

A substitucion das superficies de
labradio por prados e pasteiros, a incor-
poracion de grandes superficies de mato
ao uso forestal a través de plantacions de
especies foraneas, que tamén substitui-
ron nalguns lugares ao bosque autdctono

As repoboacions forestais, polo xeral, non tefien en conta a mantenza da biodiversidade.

(cunha mais que cuestionabel politica de
repoboacions forestais), unha concentra-
cion parcelaria mal planificada e execu-
tada, que levou a desaparicion dunha
gran parte do arboredo que salpicaba os
nosos campos, ademais da destrucion das
sebes, a intensificacion produtiva, cunha
crecente especializacion, o abuso no uso
de produtos quimicos e o emprego de
especies e sementes de dubidosa calida-
de xenética, son, entre outras, ameazas
claras a biodiversidade. E tamén, 4 paisa-
Xe.

Se a isto lle engadimos a contamina-
cion da terra, das augas e do aire, a
comercializacion de produtos silvestres, a
introducion de especies vexetais e ani-
mais exoticos, a fragmentacion e destru-
cion de habitats, a canalizacion de rios e
destrucion das suas ribeiras, a drenaxe de
marismas e humidais, a construcion de
infraestruturas, e extension do fendmeno
de urbanizacion dispersa ou os incendios
forestais, todos eles presentes tamén na
mudanza da nosa paisaxe rural, o perigo
para a nosa biodiversidade faise ainda
mais palpabel.

CONCLUSION

S6 queda dicir que hai que ir a novas
propostas de explotacion agroforestal,
afastadas da monotonia e da simplicida-

de das paisaxes agrarias modernas que
ofrecen pouca variedade de recursos, e
mais acordes coa preservacion da biodi-
versidade. Neste sentido, a agricultura
ecoloxica e a xestion forestal sostibel
poden ser, e xa estan a ser recofiecidas
como tales, instrumentos produtivos que
leven a recuperar a esencia do rural gale-
go: a sua paisaxe caracteristica e a sua
riqueza ecoldxica.

Ademais, os organismos publicos e as
distintas administraciéns con competen-
cias en agricultura e medio ambiente
deben ver na conservacion e proteccion
das paisaxes unha das suas tarefas mais
importantes. A creacion dos espazos
naturais protexidos, a Rede Natura 2000
ou as politicas de conservacion de espe-
cies ameazadas contribuiron de xeito
importante ao mantemento da paisaxe e
da biodiversidade.

Iniciativas lexislativas autondmicas
como a Lei 9/2001, de 21 de agosto, de
Conservacion da Natureza, ou a Lei
7/2008, de 7 de xullo, de Proteccion da
Paisaxe de Galiza, inspirada pola ratifica-
cion de Espafia en 2007 do Convenio
Europeo da Paisaxe do ano 2000 e que
recofiece xuridicamente a paisaxe, pro-
movendo politicas para a sta conserva-
cion, proteccion, xestion e ordenacion,
non fan mais que contribuir ao obxectivo
de manter en Galiza a sua paisaxe propia,
que a levou a dispofier dunha das diver-
sidades bioldxicas mais significativas do
Estado espafiol.

